
GOUVÈNÈ CUOMO ANONSE SIZYÈM FOWÒM LATINO COLLEGE NAN BRONX 

Evènman an ap prezante reprezantan kolèj ak sesyon enfòmasyon sou èd finansye ki pral fèt nan jou k ap 

23 novanm  

 

Jodi a, Gouvènè Andrew M. Cuomo ankouraje elèv ak fanmi New York k ap chèche jwenn plis 
enfòmasyon sou pwosesis kolèj pou yo patisipe nan Sizyèm Fowòm Anyèl Latino College ak Sesyon 
Enfòmasyon ki pral fèt nan dat samdi 23 novanm nan Bronx Rose Hill Campus of Fordham University. 
 
Evènman gratis preparasyon ak aksè nan kolèj, k ap fèt nan tèt ansanm avèk Commission on 
Independent Colleges and Universities (CICU) pral prezante yon pakèt enfòmasyon nan apremidi, tankou 
yon sesyon enfòmasyon sou èd finansye nan de lang k ap chèche gide elèv yo ak fanmi yo nan pwosesis 
èd finansye ki bay konfizyon pafwa. Reprezantan nan plis pase 60 kolèj ak inivèsite Eta New York ap la 
tou pou dekri pwogram ki disponib yo ak dat limit yo. Ane pase, plis pase 1.400 elèv ak fanmi yo te 
patisipe nan evènman an. 
 
Gouvènè Cuomo di konsa, “Si nou pral leve defi 21yèm syèk la, nou gen pou fasilite tout timoun nou yo 
gen aksè nan bon kalite edikasyon ak opòtinite yo. Evènman tankou Fowòm ak Sesyon Enfòmasyon 
Latino College pou mwa sa a gen yon vrè enpak serye sou lavi elèv yo lè li pèmèt yo konnen opòtinite 
pou kolèj ak lòt opòtinite edikasyon nan nivo pou yo metrize kòrèkteman.” 
 
Fowòm Latino College finansye sitou nan pwogram College Access Challenge Grant (CACG) Eta New 
York, yon pwogram ki anba kontwòl New York State Higher Education Services Corporation k ap chèche 
ogmante kantite elèv ki pa touche ase revni, ki minoritè, ki pa jwenn ase sèvis, epi ki prepare pou aplike 
pou kolèj, pou yo aksepte yo nan kolèj, epi pou yo gen siksè nan kolèj. Lòt kote ki sipòte evènman an gen 
ladan Fordham University, kolèj ak inivèsite ki manm CICU ak Sallie Mae Fund. 
 
Prezidan CICU, Laura L. Anglin, di konsa, "Yon edikasyon nan kolèj fasil pou tout elèv yo jwenn, epi nou 
vle bay zouti ak enfòmasyon yo bezwen pou reyalize  objektif yo. Avèk sipò nan College Access Challenge 
Grant sa a, n ap chèche vanse pou òganize sizyèm Fowòm anyèl Latino College nou pou elèv lekòl 
segondè yo ak fanmi yo. Chak ane, plis fanmi fè yon sèl avèk nou pou konvèsasyon enpòtan sa a 
konsènan opòtinite edikasyon avanse ki disponib nan Eta New York. Tout moun envite!” 
 

VRÈ RESOUS, VRÈ ENPAK 
 

Nan misyon li pou bay plis aksè nan kolèj, CACG bay finansman tou pou gwoup k ap travay nan katye yo 
ak nan plizyè lekòl segondè yo. Òganizasyon tankou ASPIRA of New York, Children's Aid Society (CAS), 
Mosholu Montefiore Community Center ak SOBRO (South Bronx Overall Economic Development 
Corporation) resevwa prèske mwatye yon milyon dola depi ane 2012 pou bay pwogram aksè nan kolèj ki 
gen ladan oryantasyon, sipò akademik ak enfòmasyon sou avantaj edikasyon apre lekòl segondè sitou 
nan kominote latino-ameriken nan Vil New York. 

Felipe Ayala, yon ansyen patisipan CAS’ Carrera (Career) Program konnen dabò kijan CACG te bay li 
zouti, resous ak sipò li te bezwen pou resevwa yon diplòm kolèj.  
 
Ayala, k ap travay kounye a kòm yon Kowòdonatè CAS-Carrera College, di konsa, “San finansman CACG, 
nou pa ta kapab bay preparasyon pou karyè ki enpòtan ak jeneral, èd, vizit nan kolèj, preparasyon pou 
SAT ak devlopman pwofesyonèl ki enpòtan nan efò n ap fè pou sipòte jèn nou wè “ki pwomèt” yo men 
ki pa “arisk”.  
 
Anjeneral, CACG te bay plis pase $21 milyon dola depi septanm 2011 pou sèvi prèske 171.000 elèv nan 
peyi a gras ak òganizasyon non-komèsyal lokal ak patnè nan eta a tankou CICU. 
 
Elsa Magee, Prezidan Pwovizwa HESC, di konsa, “Avèk CACG, nou kapab ekspoze elèv ki pa reprezante 
ase sou plan tradisyonèl nan opòtinite pou kolèj epi pou bay yo zouti yo bezwen pou gradye. Patenarya 
nou yo avèk òganizasyon rejyonal ak leta pèmèt nou ede elèv sa yo ak fanmi yo avèk sèvis k ap bati yon 
baz solid pou siksè nan sèlman nan salklas la, men tou mache travay ka”. 
 
CACG se youn nan anpil pwogram New York ap egzekite pou louvri pòt yo pou yon edikasyon nan kolèj 
pou sitwayen Eta New York yo. Pwogram CREAR Futuros/Create Futures City University of New York 
asosye avèk ajans ki baze nan kominote latino a, Depatman Edikasyon Vil New York, moun ki enterese 
nan politik piblik ak dirijan biznis yo pou finanse metòd ki sipòte aksè nan kolèj, konsèvasyon ak kantite 
elèv ki diplome pou elèv Latino yo nan Vil New York. Single Stop Initiative CUNY ap chèche ogmante tou 
konsèvasyon elèv ki pa touche ase revni lè li konekte yo avèk avantaj gouvènman yo ka kalifye pou 
resevwa ak lòt sèvis finansye tankou preparasyon taks gratis, konsèy legal pwofesyonèl ak konsèy 
finansye endividyèl. Efò a baze sou yon dènye etid nan yon kolèj ki te montre elèv ki te resevwa sèvis yo 
se 17 pousan ki gen plis chans pou kontinye. 
 
CICU yo kreye nan ane 1956 se yon asosyasyon nan eta a ki reprezante enterè politik piblik egzekitif 
prensipal plis pase 100 kolèj ak inivèsite endepandan nan Eta New York. Efò li pou bay èd gen ladan 
piblikasyon ki itil pou elèv yo, paran yo ak lekòl ki disponib gratis pou lekòl segondè ak lòt sant edikasyon 
Eta New York. The Albany, òganizasyon ki baze nan New York pwodui sitwèb la tou, www.nycolleges.org, 
ki prezante pwofil kolèj ak inivèsite prive New York ak diplòm yo ofri yo toupatou nan eta a. 
 
 

 


